
ᐊᐅᓚᑦᑎᓂᕐᒧᑦ ᓇᐃᓈᖅᓯᒪᔪᑦ 

 

ᑭᒡᒐᖅᑐᐃᔨᐅᔪᑦ ᓄᓇᕗᑦ ᒐᕙᒪᒃᑯᓐᓂ, ᐊᕙᑎᓕᕆᔨᒃᑯᑦ (DOE) ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒥ ᐱᓕᕆᓚᐅᖅᑐᑦ ᖁᕐᓗᖅᑐᖅ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᖏᓐᓂ ᐊᐃᕐᕆᓕ 2−ᒥ, 2019. 

ᑐᓴᐅᒪᑎᑦᑎᖃᑦᑕᐃᓐᓇᕐᓂᐅᑉ ᐱᔾᔪᑎᒋᓚᐅᖅᑕᖓ ᑐᓴᖅᑎᑦᑎᓇᓱᒡᓗᓂ ᓄᓇᓕᖕᒥᐅᓂᑦ ᖃᐅᔨᔭᐅᓯᒪᔪᓂᒃ 2017−ᒥ 

ᐅᓄᕐᓂᖏᓐᓂ ᓇᓚᐅᑦᑖᖅᑕᐅᓯᒪᔪᓂᒃ MX−09−ᒥᒃ ᐊᒻᒪᓗ ᐅᖃᐅᓯᖃᕐᓗᑎᒃ ᐊᐅᓚᑦᑎᓂᕐᒥᑦ ᐱᓕᕆᖁᔭᐅᓯᒪᔪᓂᑦ 

ᖁᕐᓗᖅᑐᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ ᐱᙳᖅᑎᑕᐅᖁᔭᖏᓐᓂ. 

ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓇᓲᑕᐅᓚᐅᕐᒥᔪᖅ ᐊᒻᒪᓗ ᓄᐊᑦᑎᔾᔪᑕᐅᓪᓗᓂ ᓄᓇᓕᖕᓂ 

ᐃᓱᒪᒋᔭᐅᔪᓂᒃ ᖃᐅᔨᓴᕐᓂᕐᒧᑦ ᐅᓂᑦᑳᑦ ᐃᑲᔫᑎᒃᓴᖏᓐᓂ. 

ᖁᕐᓗᖅᑐᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᖏᑦ ᐊᖏᖅᑐᑦ ᖃᐅᔨᓴᕐᓂᕐᒧᑦ 

ᖃᐅᔨᔭᐅᓯᒪᔪᓂᒃ, ᑕᑯᑎᑦᑎᓪᓗᓂ ᐅᒥᖕᒪᐃᑦ ᐅᓄᕐᓂᖏᑦ ᐊᐅᓚᑦᑎᓂᖅ ᐃᓗᓕᖏᑦ ᓱᖁᓯᖅᓯᒪᖏᓐᓂᖏᓐᓂ ᐊᕐᕌᒍᓄᑦ 

20−ᓄᑦ ᖄᖏᖅᑐᓄᑦ. ᒫᓐᓇᐅᔪᖅ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) ᐊᔾᔨᖃᐃᓐᓇᐸᓗᒃᑐᖅ 

20−ᓂᒃ ᑰᑕᓃᖦᖢᓂ ᐅᕝᕙᓘᓐᓃᑦ ᓂᕿᒃᓴᓂᒃᑐᑦ ᓱᒃᑲᓂᖓ3.4%−ᒦᖦᖢᓂ. ᑭᓯᐊᓂ, 15−ᖑᔪᑦ ᑕᕝᕙᙵ 20 ᑰᑕᓂᒃ 

ᐊᑐᖅᑕᐅᓚᐅᖅᑐᑦ ᖃᖓᑦᑎᐊᓵᖅ, ᓂᖅᑭᒃᓴᓂᖕᓂᕐᐅᑉ ᓱᒃᑲᓂᖓ ᐊᑦᑎᒃᓯᓪᓗᓂ. ᓂᖅᑭᒃᓴᓂᒃᑎᐅᔪᑦ ᐱᔭᐅᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH)−ᓂᒃ ᖁᕝᕙᖅᓯᖁᔨᓯᒪᖏᑦᑐᑦ, ᑕᐃᒪᐃᒻᒪ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO) ᐃᓄᖕᓄᑦ ᐊᑐᖅᑕᐅᓂᖓ ᑕᐃᒪᐃᖏᓐᓇᖁᔭᐅᔪᖅ. ᑭᓯᐊᓂ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO) ᐱᙳᖅᑎᑦᑎᔪᓐᓇᖅᑐᖅ ᓇᖕᒥᓂᖅ ᐊᐅᓚᑦᑎᓂᕐᒧᑦ ᐱᒋᐊᖅᑕᐅᔪᓂᒃ ᐊᒻᒪᓗ ᑰᑕᐃᑦ 

ᒥᒃᖠᒋᐊᖅᑕᐅᓗᑎᒃ ᐃᓚᒋᔭᐅᔪᓄᑦ ᑐᓂᔭᐅᓂᐊᖅᑐᑦ ᑕᐃᒪᐃᑦᑕᕆᐊᖃᖅᐸᑦ. ᐊᕙᑎᓕᕆᔨᒃᑯᑦ (DOE) ᐃᑲᔪᖅᓱᖅᑐᖅ 

ᑖᔅᓱᒥᖓ ᐱᓕᕆᖁᔭᐅᓯᒪᔪᒥᒃ, ᐊᒻᒪᓗ ᑐᓂᓯᒪᓪᓗᓂ ᓄᓇᓕᖓᓂ ᓴᓇᖃᑎᖃᑦᑎᐊᕐᓂᕐᒥ. ᓂᕿᒃᓴᓂᒃᑎᐅᔪᑦ ᐅᒥᖕᒪᐃᑦ 

ᐅᓄᕐᓂᖏᓐᓂ MX−09−ᒥᒃ ᖁᕝᕙᕐᓂᖏᓐᓂ ᐅᕝᕙᓘᓐᓃᑦ ᒥᒃᖠᓂᖏᓐᓂ ᑕᑯᒍᑎᒃ, ᐊᐅᓚᔾᔭᒃᑎᑦᑎᔪᓐᓇᖅᑐᖅ ᓄᑖᓂᒃ 

ᐅᓄᕐᓂᖏᓐᓂᒃ ᖃᐅᔨᓴᕐᓂᕐᒥᑦ MX−09−ᒥᑦ. ᑕᐃᒪᐃᖏᑉᐸᑦ, ᐅᒥᖕᒪᐃᑦ ᐅᓄᕐᓂᖏᑕ ᖃᐅᔨᓴᖅᑐᐅᓂᖏᑦ MX−09−ᒧᑦ 

ᐱᓕᕆᔭᐅᓪᓗᐊᖅᑐᖅ 2023−ᒥᑦ.   

ᑖᓐᓇ ᐅᓂᒃᑳᓕᐊᖅ ᓇᐃᓈᖅᓯᒪᔪᓂᑦ ᑎᑎᕋᕋᓱᒃᑐᖅ ᐅᖃᐅᓯᐅᓚᐅᖅᑐᓂᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ ᑲᑎᒪᔨᖏᓐᓂ ᐃᓚᒋᔭᐅᔪᑦ ᑐᓴᐅᒪᑎᑦᑎᖃᑦᑕᐃᓐᓇᕐᓂᖃᖅᑎᓪᓗᒋᑦ 

ᐊᐃᕐᕆᓕ  2−ᒥᑦ, 2019. 

  



ii 
 

ᐅᖃᐅᓯᖃᕆᐊᓕᕈᑎᖓ 

ᐅᓇ ᐅᓂᒃᑳᖅ ᑭᒡᒐᖅᑐᐃᔪᖅ ᐊᕙᑎᓕᕆᔨᒃᑯᑦ ᐊᒃᓱᕈᕐᓂᖓ ᐱᐅᓛᓂᒥᒃ ᑐᓴᐅᒪᔪᑎᒃᓴᓕᒫᓂᒃ ᐅᓂᒃᑲᐅᓯᖃᕐᓗᓂ 

ᐅᖃᐅᓯᐅᓚᐅᖅᑐᓂᒃ ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒧᑦ ᑲᑎᒪᖃᑎᖃᖅᑎᓪᓗᒋᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᒃ.   

ᐃᓱᒪᒋᔭᐅᓯᒪᔪᑦ ᑕᕝᕙᓂ ᐊᕙᑎᓕᕆᔨᒃᑯᓐᓂᖔᕐᓯᒪᙱᑦᑐᑦ, ᓄᓇᕗᒻᒥ ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᓂ. 

1.0 ᐅᓂᒃᑳᓄᑦ ᐱᔾᔪᑎᐅᔪᑦ ᐊᒻᒪ ᐋᕿᒃᓯᒪᓂᖅ 

ᐅᓇ ᐅᓂᑦᑳᖅ ᐱᔾᔪᑎᖃᖅᑐᖅ ᑲᑎᑎᑦᑎᓗᓂ ᐊᒻᒪᓗ ᓇᐃᓈᓕᖅᑎᑦᑎᓗᓂ ᐅᖃᐅᓯᐅᔪᓂᒃ, ᐊᐱᖅᑯᑕᐅᔪᓂᒃ, 

ᐃᓱᒫᓘᑕᐅᔪᓂᒃ ᐊᒻᒪᓗ ᑎᓕᐅᕆᔾᔪᑎᓂᒃ ᐅᖃᐅᓯᐅᔪᕕᓂᕐᓂ ᑐᓴᐅᒪᑎᑦᑎᖃᑦᑕᐃᓐᓇᕐᓂᖃᖅᑎᓪᓗᒋᑦ ᖁᕐᓗᖅᑐᖅ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᖏᓐᓂ ᐊᐃᕐᕆᓕ 2−ᒥᑦ, 2019 ᖃᐅᔨᔭᐅᓯᒪᔪᑦ 

ᐅᒥᖕᒪᐃᑦ ᐊᐅᓚᑦᑎᓂᖅ ᐃᓗᓕᖏᑦ MX−09 ᓇᒦᓐᓂᖏ ᐊᒻᒪᓗ ᐅᓄᕐᓂᖏ ᖃᐅᔨᓴᕐᓂᐅᓚᐅᖅᑑᑉ ᒥᒃᓵᓄᑦ ᐊᒻᒪᓗ 

ᐊᐅᓚᑦᑎᓂᕐᒧᑦ ᐱᓕᕆᖁᔭᐅᓯᒪᔪᓂᑦ. ᓇᐃᓈᖅᓯᔪᑏᑦ ᐊᒻᒪᓗ ᑎᑎᖅᑲᐃᑦ ᑕᑯᑎᑦᑎᔪᑦ ᐅᖃᐅᓯᐅᓚᐅᖅᑐᓂᒃ 

ᑲᑎᒪᑎᓪᓗᒋᑦ. 

2.0 ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒧᑦ ᐱᔾᔪᑎᒋᔭᐅᔪᑦ 

ᑲᑎᒪᓃᑦ ᐋᖅᑭᒃᓱᖅᑕᐅᔪᑦ ᐊᒻᒪᓗ ᐊᐅᓚᑕᐅᓂᖓᑕ ᐊᕙᑎᓕᕆᔨᒃᑯᑦ (DOE)−ᒃᑯᓐᓄᑦ ᐱᔾᔪᑎᒋᓚᐅᖅᑕᖓ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓂ ᐱᓕᕆᖃᑎᖃᕐᓗᓂ ᑐᓴᐅᒪᖃᑎᒌᖕᓂᖃᐃᓐᓇᕐᓗᑎᒃ 

ᖃᐅᔨᓴᕐᓂᐅᑉ ᖃᐅᔨᔭᐅᓯᒪᓂᖏᓐᓂ ᐅᒥᖕᒪᐃᑦ ᐊᐅᓚᑦᑎᓂᖅ ᐃᓗᓕᖏᑦ MX−09−ᒥᒃ ᐊᒻᒪᓗ ᑐᓴᖅᑎᑦᑎᔾᔪᑎᓂᒃ 

ᐱᔪᒪᓗᓂ ᐅᓂᑦᑳᑦ ᒥᒃᓵᓄᑦ, ᑲᑎᑦᑎᒃᑲᓐᓂᕐᓗᓂ ᓄᓇᓕᖕᒥᐅᑕᓂᒃ ᖃᐅᔨᒪᔭᐅᔪᓂᒃ, ᐊᒻᒪᓗ ᐅᖃᐅᓯᖃᕐᓗᓂ 

ᓯᕗᓂᑦᑎᓐᓂ ᐊᐅᓚᑦᑎᓂᕐᒧᑦ ᐱᓕᕆᖁᔭᐅᓯᒪᔪᓂᑦ. ᖃᐅᔨᔭᐅᓯᒪᔪᑦ 2017−ᒥ ᐃᓄᒋᐊᖕᓂᖏᓐᓂ ᖃᐅᔨᓴᕐᓂᕐᒥ 

ᐅᖃᐅᓯᐅᓚᐅᖅᑐᑦ ᑲᑎᒪᑎᓪᓗᒋᑦ. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ 

ᐊᒃᑐᖅᑕᐅᓂᖃᖅᑐᑦ ᑐᓴᐅᒪᑎᑦᑎᑕᐅᓚᐅᖅᑐᑦ ᑎᒃᑯᐊᖅᑕᐅᓯᒪᔪᒥᒃ ᑭᒡᒐᖅᑐᖅᑎᐅᓪᓗᑎᒃ ᓄᓇᓕᖕᓂ ᐊᖑᓇᓱᒃᑎᐅᔪᓂᒃ 

ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᖏᑕ (NLCA) ᐊᑖᓂ.  

2.1 ᑲᑎᒪᓂᐅᔪᑦ ᖃᓄᐃᓕᖓᓂᖏᑦ 

ᑲᑎᒪᓚᐅᖅᑐᑦ ᐅᓐᓄᒃᑯᑦ ᐊᒻᒪᓗ ᐃᑲᕐᕋᒥᒃ ᐊᑕᐅᓯᕐᒥᒃ ᑕᑭᓂᖃᖅᖢᓂ. ᑲᑎᒪᓃᑦ ᐊᐅᓚᑕᐅᓚᐅᖅᑐᑦ ᐊᒻᒪᓗ 

ᓯᕗᓕᖅᑕᐅᓪᓗᑎᒃ ᐊᕕᒃᑐᖅᓯᒪᔪᓄᑦ ᐆᒪᔪᓕᕆᔨᒧᑦ, ᑖᓐᓇᓗ ᐅᓂᒃᑳᖅᑎᐅᓪᓗᐊᑕᓚᐅᖅᖢᓂ. ᐊᕕᒃᑐᖅᓯᒪᔪᓄᑦ 

ᐆᒪᔪᓕᕆᔨ ᐊᐅᓚᑦᑎᔨ ᑕᕝᕙᓃᓚᐅᖅᑐᖅ ᓈᓚᒃᑎᐅᓪᓗᓂ, ᐊᒻᒪᓗ ᐆᒪᔪᓕᕆᔨᒧᑦ ᐱᓕᕆᔨ ᑎᑎᕋᖅᑎᐅᓪᓗᓂ. 

ᐅᓂᒃᑳᕐᓂᐅᑉ ᖃᓄᐃᓕᖓᓂᖓ ᐋᖅᑭᒃᓱᖅᓯᒪᒻᒪᕆᓚᐅᖏᑦᑐᖅ ᐊᒻᒪᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ ᑲᑎᒪᔨᖏᓐᓂ ᐃᓚᒋᔭᐅᔪᑦ ᖃᐃᖁᔭᐅᓪᓗᑎᒃ ᐊᐱᖅᓱᖁᔭᐅᓪᓗᑎᒃ ᐅᕝᕙᓘᓐᓃᑦ 

ᐃᓱᒫᓘᑎᓂᒃ ᐊᒻᒪᓗ ᐱᓕᕆᖁᔭᐅᓯᒪᔪᓂᑦ ᓴᖅᑭᑎᑦᑎᖁᔭᐅᓪᓗᑎᒃ. ᑐᓴᐅᒪᖃᑎᒌᖕᓂᖓ ᒪᑐᐃᖓᓚᐅᖅᑐᖅ.  

3.0 ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO) ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ 

ᓇᐃᓈᖅᓯᒪᔪᑦ 

ᐱᓇᔪᒃᑕᐅᔪᑦ ᑲᑎᒪᓂᕐᒧᑦ ᑐᑭᓯᓇᑦᑎᐊᓚᐅᖅᑐᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓄᑦ 

ᐊᒻᒪᓗ ᐅᓂᑦᑳᑦ ᑐᓂᔭᐅᓯᒪᓪᓗᑎᒃ ᑲᑎᒪᓚᐅᖏᓐᓂᖏᓐᓂ. ᑕᐃᒪᐃᓐᓇᒥᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ ᑲᑎᒪᔨᖏᓐᓂ ᐃᓚᒋᔭᐅᔪᑦ ᑐᓴᐅᒪᔪᑎᒃᓴᓂᒃ ᖃᐅᔨᒪᕙᒌᓚᐅᖅᑐᑦ ᐊᒻᒪᓗ 

ᐱᓕᕆᖃᑎᒌᖕᓂᖏᑦ ᐱᑦᑎᐊᕐᓂᖅᓴᐅᓪᓗᑎᒃ. ᐅᒥᖕᒪᐃᑦ ᑮᓇᐅᔭᓕᐅᕋᓱᖕᓂᕐᒧᑦ ᐱᒻᒪᕆᐅᔪᑦ ᐊᒻᒪᓗ ᓂᕿᓪᓚᑦᑖᓄᑦ 

ᐱᒻᒪᕆᐅᔨᖅᖢᑎᒃ ᑐᒃᑐᐃᑦ ᓂᕿᖓ ᐱᑕᖃᖏᓐᓂᖅᓴᐅᓕᕐᓂᖓᓄᑦ. ᖃᔅᓯᒐᓚᐃᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓄᑦ ᐃᓚᒋᔭᐅᔪᑦ ᐅᒥᖕᒪᐃᑦ ᒪᑭᒪᑎᓐᓇᓱᒡᓗᒋᑦ ᐅᓄᕐᓂᖏᓐᓄᑦ ᓇᓗᓇᐃᖅᑕᐅᓯᒪᔪᒥᒃ 

ᐱᒻᒪᕆᐅᓂᖓᓂ ᐅᖃᖅᓯᒪᔪᑦ ᓂᕿᒃᓴᓂᒃᑐᑦ ᐱᔪᓐᓇᕐᓂᖏᑦ ᐊᒻᒪᓗ ᓂᕿᖃᑦᑎᐊᕐᓂᖅ ᑲᔪᓯᑦᑎᐊᖁᓪᓗᒍ.  

3.1.1 ᖁᕐᓗᖅᑐᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO) 

ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ ᓇᐃᓈᖅᓯᒪᔪᑦ-2019 

ᐃᓱᒫᓘᑕᐅᔪᑦ: ᐅᒥᖕᒪᐃᑦ ᓇᒦᓐᓂᖏ ᐊᒻᒪᓗ ᐅᓄᕐᓂᖏ, ᐅᒥᖕᒪᐃᑦ ᐊᐅᓚᑦᑎᓂᖅ ᐃᓗᓕᖏᑦ MX−09, ᖁᕐᓗᖅᑑᑉ 

ᑰᖓᑕ ᐅᐊᓕᓂᐊᓂ, ᐋᒡᒍᓯ 2017. ᐅᒥᖕᒪᐃᑦ ᐅᓄᕐᓂᖏᑦ ᑕᕝᕙᓂ ᐊᐅᓚᑦᑎᓂᖅ ᐃᓗᓕᖏᑦ ᓱᖁᓯᖏᑦᑐᖅ.  

 

ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒧᑦ ᐱᔾᔪᑎᒋᔭᐅᔪᑦ: 

ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ ᐋᖅᑭᒃᑕᐅᓚᐅᖅᑐᖅ ᖁᕐᓗᖅᑐᕐᒥ ᐊᐃᕐᕆᓕ 2−ᒥᑦ, 2019. ᑲᑎᒪᓂᐅᑉ ᐱᔾᔪᑎᒋᓚᐅᖅᑕᖓ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓂ ᐱᓕᕆᖃᑎᒌᖕᓂᕐᒥ 

ᑐᓴᐅᒪᖃᑎᒌᖕᓂᖃᐃᓐᓇᕐᓗᑎᒃ ᐅᒥᖕᒪᐃᑦ ᖃᐅᔨᓴᕐᓂᖓᓂ, ᐅᓂᑦᑳᑦ ᕿᒥᕐᕈᓗᒋᑦ, ᐊᒻᒪᓗ ᐅᖃᐅᓯᖃᕐᓗᓂ ᓯᕗᓂᑦᑎᓐᓂ 

ᐊᐅᓚᑦᑎᓂᕐᒧᑦ ᐱᓕᕆᖁᔭᐅᓯᒪᔪᓂᑦ. ᑲᑎᒪᓂᖅ ᐱᕕᒃᓴᕆᔭᐅᓚᐅᖅᑐᖅ ᓈᓚᒋᐊᖅᓯᒪᔪᓄᑦ ᑐᓴᖅᑎᑦᑎᓗᓂ 

ᐊᕙᑎᓕᕆᔨᒃᑯᑦ (DOE)−ᒃᑯᑦ ᐱᓕᕆᖁᔨᓯᒪᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) 

20−ᓂᒃ ᑐᓴᐅᒪᔪᑎᒃᓴᐃᑦ ᐊᑐᐃᓐᓇᐅᓂᖏᑦ ᒪᓕᒃᖢᒋᑦ, ᑭᓯᐊᓂ ᒫᓐᓇᐅᔪᖅ ᓂᕿᒃᓴᓂᒃᑐᑦ ᖁᕝᕙᖅᑎᓐᓇᓱᒡᓗᒍ 

ᐊᔪᕐᓇᖅᑐᖅ.   

 

ᐅᓪᓗᖓ: ᐊᐃᕐᕆᓕ 2−ᒥᑦ, 2019 

 

ᑭᒡᒐᖅᑐᐃᔨᐅᔪᑦ: 

ᐊᕙᑎᓕᕆᔨᒃᑯᑦ (DOE): ᑎᐅᕆ ᒥᐅᑕᓐ, ᓖᓴ−ᒪᕇ ᓚᑯᓘᒃ ᐊᒻᒪᓗ ᑲᕙᓐ ᒪᑎᐅᓐ, ᕌᓱ ᐊᕿᐊᕈᖅ, 

ᐋᓚᓐ ᓂᑉᑕᓇᑦᑎᐊᖅ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO): ᐹᐱ ᐊᓇᕕᓗᒃ, ᑲᕙᓐ ᑭᓕᓐᑭᓐᐴᒃ, ᔭᐃᑯ ᐸᓗᒍᓇᒃ, 

ᒪᐃᔪᔅ ᐲᑐᓴᓐ, ᐊᓛᓇ, ᔅᑖᓐᓕ ᑲᐅᐸᓐᑐ, ᔭᐃᑯ ᐸᓗᙵᔭᒃ, ᓕᐅᕆ ᐊᔾᔪᓐ (ᐃᒃᓯᕙᐅᑕᖅ). 

 

ᑲᔾᔨᒥ ᖃᐅᔨᒪᓂᖅ ᑲᓇᑕᒥ: ᓕᓐᑕ ᐅᐊᕐᒥᓐ 

ᒪᓕᒐᓕᐅᖅᑎᓄᑦ (MLA) ᐃᓚᒋᔭᐅᔪᖅ: ᒥᓚ ᐊᕿᐊᕈᖅ 

ᐅᖃᐅᓯᐅᔪᑦ ᓇᓗᓇᐃᔭᖅᓯᒪᓂᖏᑦ: 

ᑕᑯᒃᓴᐅᑎᑦᑎᑎᓪᓗᒋᑦ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓂ ᐃᓚᒋᔭᐅᔪᑦ 

ᐅᖃᓪᓚᓚᐅᖅᑐᑦ ᐊᒻᒪᓗ ᐊᐱᕆᓪᓗᑎᒃ ᐊᐱᖅᑯᑎᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᖏᓐᓂ ᑐᑭᓯᑦᑎᐊᕋᓗᐊᕐᒪᖔᑦ ᐊᒻᒪᓗ 

ᖃᐅᔨᔭᐅᓯᒪᔪᑦ ᒥᒃᓵᓄᑦ. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓄ ᐃᓚᒋᔭᐅᔪᑦ ᐃᓱᒫᓘᑎᓂᒃ 

ᐅᖃᒪᓚᐅᖅᑐᖅ ᖃᖓ ᐊᕐᕌᒎᑉ ᐃᓗᓂ ᖃᐅᔨᓴᕐᓂᖃᓚᐅᕐᒪᖔᑦ ᐅᔾᔨᕆᔭᐅᒐᒥ. ᐃᓄᐃᑦ ᖃᐅᔨᒪᔭᑐᖃᖏᑦ ᖁᖃᖅᑐᑦ 

ᐅᒥᖕᒪᐃᑦ ᑲᑎᕆᓂᖏᑦ ᓇᓂᔭᕆᐊᒃᓴᖅ ᐊᔪᕐᓇᕐᓂᖅᓴᐅᔪᖅ ᓲᖃᐃᒻᒪ ᐊᖑᓴᓪᓗᐃᑦ ᐃᓄᑑᓂᖏᑦ ᖃᕝᕙᖃᑦᑕᕐᒪᑕ 

ᐊᐅᔭᐅᑉ ᓄᕐᖑᐊᓂ. ᐊᖑᓴᓪᓗᐃᑦ ᐱᐅᔪᑦ ᐊᒻᒪᓗ ᖁᐃᓂᓪᓗᑎᒃ ᐊᒻᒪᓗ ᐱᕙᒌᔭᖅᐸᓪᓕᐊᔪᑦ ᐅᓇᑕᕐᓂᕐᒥ 

ᖃᓄᐃᓕᐅᕐᓇᐅᖏᑦᑐᒥᒃ. ᑕᐃᒪᐃᒻᒪ, ᐱᓕᕆᖁᔭᐅᓯᒪᔪᑦ ᓯᕗᓂᑦᑎᓐᓂ ᖃᐅᔨᓴᕐᓂᕐᒥ ᖃᓄᐃᓕᐅᕐᓇᐅᖏᑦᑑᑉ ᐊᓯᐊᒍ.  

 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓄ ᐃᓚᒋᔭᐅᔪᑦ ᑐᓴᐅᒪᔪᑎᒃᓴᒃᑲᓐᓂᕐᓂ 

ᑐᓂᓯᓚᐅᖅᑐᑦ ᐅᒥᖕᒪᐃᑦ ᐳᕙᖏᓐᓂ ᑯᒻᒪᖕᓂᐅᑉ ᒥᒃᓵᓄᑦ. ᐃᓄᐃᑦ ᓄᓇᓕᖕᓂᖔᖅᑐᑦ ᐅᒥᖕᒪᖕᓂ ᑕᑯᓚᐅᖅᑐᑦ ᓱᕐᓗᖏᑦ 

ᐊᐅᓈᖅᑎᓪᓗᒋᑦ 1970−ᑐᖄᓗᖕᒥ. ᑭᓯᐊᓂ, ᐊᕐᕌᒍᑦ ᖁᓖᑦ ᖄᖏᓚᐅᖅᑐᑦ ᒐᕙᒪ ᐱᒋᐊᓚᐅᖅᑐᑦ ᖃᐅᔨᓴᕐᓂᕐᒥ 

ᐋᓐᓂᐊᕈᑖᐅᔫᑉ ᐱᔾᔪᑎᖓᓂ ᑖᔅᓱᒧᖓ ᑕᐃᒪᐃᔾᔪᑕᐅᔪᒧᑦ ᖃᐅᔨᓇᓱᒃᖢᑎᒃ. ᑕᐃᒪᐃᒻᒪᑦ, 1997−ᒥ, ᖃᐅᔨᓴᕐᓃᑦ 

ᒪᓕᒃᖢᒋᑦ ᕿᖓᒃᑯᑦ ᐊᐅᓈᕐᓂᐅᑉ ᐱᔾᔪᑎᖓ ᖃᐅᔨᔭᐅᓚᐅᖅᑐᖅ, ᖁᐱᕐᕈᑉᒧ ᐳᕙᖏᓐᓂ ᑯᒪᖃᕐᓂᕐᒥ ᐃᓚᖃᖅᑐᒥᒃ ᑯᒪᒃ 

ᐃᒻᒥᓂ ᐃᓂᒋᔭᖓᓄ ᐳᕙᖕᒧᐊᓚᐅᖅᑐᖅ ᐳᓪᓕᓕᖅᑎᑦᑎᓪᓗᓂᓗ. ᐊᒃᑐᖅᑕᐅᒐᒥ, ᐅᒥᖕᒪᒃ ᐸᖓᓕᒋᐊᒃᓴ 

ᐊᔪᖅᓴᓕᖅᖢᓂ, ᐳᕙᖏᑕ ᐃᓗᓕᖃᕈᓐᓇᕐᓂᖏ ᓱᖁᓯᖅᑕᐅᓪᓗᑎᒃ.  

 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓄ ᐃᓚᒋᔭᐅᔪᑦ ᑲᒪᓚᐅᖏᑦᑐᑦ ᐊᒃᖤᐃᑦ ᐅᓄᕐᓂᖏᑕ 

ᖁᕝᕙᓯᖕᓂᖏᓐᓂ ᖃᐅᔨᓴᖅᑎᓪᓗᒋᑦ ᑕᑯᔭᐅᔪᕕᓃᑦ. ᑭᓯᐊᓂ, ᐅᖃᕈᒪᔪᑦ ᓂᕐᔪᑎᖃᑦᑕᖅᑐᑐᐊᑦ ᐸᓯᔭᐅᖁᔭᐅᖏᖦᖢᑎᒃ 

ᐅᒥᖕᒪᐃᑦ ᐅᓄᕐᓂᖏ ᓱᖁᓯᖅᓯᒪᖏᓐᓂᖏᓐᓂ. ᐃᓚᖏᑦ ᐅᒥᖕᒪᐃᑦ ᓅᑦᑐᒃᓴᐅᔪᕕᓃᒃ ᓇᐹᖅᑐᓕᐅᑉ ᑭᒡᓕᐊᓄᑦ, ᓅᓐᓂᖓ 

ᐃᓱᒪᒋᔭᐅᓪᓗᓂ ᐃᓂᐅᔪᖅ ᐳᕙᖏᓐᓂ ᑯᒪᖃᖅᑐᒥᒃ ᕿᒫᓂᖏᓐᓂ. ᖃᖓᑦᑎᐊᓵᖅ ᔭᓗᓇᐃᕝ ᓇᐹᖅᑐᖃᖅᑐᑦ 

ᐃᑭᓐᓂᖃᓚᐅᕐᓂᖓᓂ, ᐅᒥᖕᒪᐃᑦ ᓇᒦᓐᓂᖏ ᐊᓯᔾᔨᖅᑐᒃᓴᐅᔪᑦ ᐳᔪᕐᒥ ᐅᕝᕙᓘᓐᓃᑦ ᐃᑭᓯᒪᔪᕕᓂᕐᓂ ᐃᓂᐅᔪᓂᒃ 

ᐅᐸᒃᓯᑦᑕᐃᓕᓂᖏᓐᓄ.  

 

ᐅᒥᖕᒪᐃᑦ ᐃᖏᕐᕋᓂᖏᑦ ᑐᑭᓯᐅᒪᔭᐅᑦᑎᐊᖏᑦᑐᑦ. ᐆᒪᔪᓕᕆᔩᑦ ᐅᒥᖕᒪᐃᑦ ᓯᐅᑎᖏᓐᓂ ᓇᓗᓇᐃᒃᑯᑦᑎᖅᓯᓚᐅᖅᓯᒪᔪᑦ 

ᓇᐸᑕᓕᒃ ᑕᓯᐊᓂ 1990 ᐱᒋᐊᓕᓵᖅᑎᓪᓗᒋᑦ, ᐊᒻᒪᓗ ᐅᒥᖕᒪᒃ ᓇᓗᓇᐃᒃᑯᑎᖃᖅᑐᖅ ᑕᑯᔭᐅᒃᑲᓐᓂᖅᖢᓂ 2017−ᒥᑦ 

ᑲᓐᑐᔪᑐ ᑕᓯᐊᑕ ᖃᓂᒋᔭᖓᓂ. ᐅᒥᖕᒪᐃᑦ ᑲᐸᑉᐸᑕ ᐸᖓᓕᒍᓐᓇᖅᑐᑦ ᑎᓴᒪᓂᒃ ᑕᓪᓕᒪᓄᑦ ᒪᐃᔪᓄᑦ ᐅᖓᓯᒃᑎᒋᔪᒧᑦ. 

ᐅᒥᖕᒪᒃᑕᖃᖅᑐᖅ ᓇᐹᖅᑐᓕᐅᑉ ᑭᒡᓕᐊᓂ ᐊᒻᒪᓗ ᒍᕇᑦ ᐱᐅ ᑕᓯᐊᑕ ᖃᓂᒋᔭᖓᓂ. ᐊᑭᓐᓇᐅᑉ ᒥᒃᓵᓄᑦ ᐃᖏᕐᕋᖅᑰᔨᔪᑦ 

ᓄᓇᑦᓯᐊ ᑭᒡᓕᐊᓄᑦ ᐊᒻᒪᓗ ᓄᓇᑦᓯᐊ ᐃᓗᐊᓄ. 

 

ᓄᓇᑦᓯᐊᒥ ᐅᒥᖕᒪᒃᑕᕐᓂᖓ ᐱᔾᔪᑎᒋᓪᓗᒍ, ᐊᐱᖅᑯᑎᑕᖃᓚᐅᖅᑐᖅ ᒫᓐᓇᐅᔪᖅ ᕿᒥᕐᕈᓂᐅᑉ ᒥᒃᓵᓄᑦ ᐅᒥᖕᒪᖕᓂ 

ᓄᓇᑦᓯᐊ ᒐᕙᒪᒃᑯᖏᓐᓄᑦ (GNWT). ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ ᑲᑎᒪᔨᖏᓐᓂ 

ᐃᓚᒋᔭᐅᔪᑦ ᖃᐅᔨᔪᒪᓂᖃᓚᐅᖅᑐᑦ ᐅᒥᖕᒪᐃᑦ ᓄᓇᑦᓯᐊᒥ ᐃᓚᒋᔭᐅᖕᒪᖔ ᑖᒃᑯᓄᖓ ᐅᒥᖕᒪᐃᑦ MX−09 

ᐃᓄᒋᐊᖕᓂᖏᓐᓂ. ᑕᐃᒪᐃᒻᒪᑦ, ᑲᑎᒪᖃᑎᖃᕈᒪᔪᑦ ᐊᒻᒪᓗ ᓴᓇᖃᑎᖃᕐᓗᑎᒃ ᓄᓇᑦᓯᐊ ᒐᕙᒪᒃᑯᖏᓐᓂ (GNWT). 

ᓂᕿᒃᓴᓂᒃᑐᑦ ᓱᒃᑲᓂᖓ ᐃᓱᒪᒋᓪᓗᒍ, ᑰᑕᐃᑦ ᒫᓐᓇᐅᔪᖅ ᑕᒪᒃᑭᖅᑕᐅᖏᑦᑐᑦ. ᐊᕐᕌᒍᒋᔭᑦᑎᓐᓂ, ᑰᑕᓕᒫᑦ ᑐᓂᔭᐅᓯᒪᔪᑦ, 

ᑭᓯᐊᓂ 7−ᖑᔪᑦ ᐅᓂᒃᑲᐅᓯᐅᔪᑦ ᓂᕿᒃᓴᓂᒃᑕᐅᓪᓗᑎᒃ 20−ᓂᙶᖅᑐᓂᒃ. ᓱᓕᒃᑲᓐᓂᖅ, ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ 

ᑰᑕᐃᑦ ᓄᖑᑕᐅᖃᑦᑕᖅᓯᒪᖏᑦᑐᑦ, 15−ᖑᔪᑦ ᐊᑐᖅᑕᐅᓯᒪᔪᑦ 20−ᐅᑉ ᖁᕝᕙᓯᖕᓂᖅᐹᖓᓂ, ᐊᒻᒪᓗ 

ᐅᓂᒃᑲᐅᓯᖅᑕᖃᖏᖦᖢᓂ ᓂᕿᒃᓴᓂᒃᑎᐅᔪᓂᒃ ᐃᓱᒫᓘᑎᒃᓴᐃᑦ ᒥᒃᓵᓄᑦ. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ ᐃᓄᖕᓄᑦ ᐊᑐᖅᑕᐅᓂᖓᓂ ᑕᐃᒪᐃᖏᓐᓇᖁᔨᔪᑦ MX−09−ᒧᑦ 20−ᓂᒃ 

ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH)−ᓂᒃ. ᑭᓯᐊᓂ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ ᐃᓱᒪᖅᓱᖅᑎᑕᐅᔪᑦ ᒪᓕᒐᙳᐊᖏᓐᓂ ᐊᑐᕈᓐᓇᕐᓗᑎᒃ ᐱᙳᖅᑎᑦᑎᓇᓱᒡᓗᓂ 

ᓄᓇᓕᖕᓂ−ᐱᓕᕆᐊᖑᔪᓂᒃ ᐊᐅᓚᑦᑎᓂᕐᒧᑦ ᐱᓕᕆᒋᐊᕈᑎᓂᒃ, ᒥᑭᑦᑐᒥᒃ ᐊᔪᖅᑎᑦᑎᓚᐅᑲᖕᓂᕐᒥ ᐊᕐᕌᒍᒧᑦ 1−ᒧᑦ 

ᐅᕝᕙᓘᓐᓃᑦ 2−ᓄᑦ ᐅᒥᖕᒪᐃᑦ ᐅᓄᕐᓂᖏᑦ ᐃᑲᔪᕋᓱᒡᓗᒋᑦ ᖁᕝᕙᖅᑎᓐᓇᓱᒡᓗᒋᑦ, ᓱᖁᓯᙲᓐᓇᕐᓂᖏ, 

ᐱᕈᖅᐸᓪᓕᐊᖏᖦᖢᑎᒃ, ᐊᑯᓂᐊᓗᒃ.  

 

ᐱᓕᕆᖁᔭᐅᓯᒪᔪᓂᑦ ᓄᓇᕗᑦ ᒐᕙᒪᒃᑯᑦ (GN)−ᒃᑯᓐᓄ: 

ᖁᕐᓗᖅᑐᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᖏᓐᓂ ᐱᓕᕆᖁᔭᐅᓯᒪᔪᑦ ᐃᓄᖕᓄᑦ 

ᐊᑐᖅᑕᐅᓂᖓᓂ ᑕᐃᒪᐃᖏᓐᓇᖁᔨᔪᑦ MX−09−ᒧᑦ 20−ᓂᒃ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ 

(TAH)−ᓂᒃ. ᓂᕿᒃᓴᓂᒃᑎᐅᔪᑦ ᐊᒻᒪᓗ ᐊᑐᖅᑏᑦ ᐅᓂᑦᑳᓕᐅᖅᐸᑕ ᐊᓯᔾᔨᖅᑐᓂᒃ ᑕᑯᔭᒥᓂᒃ ᐃᓄᒋᐊᖕᓂᐅᔪᓂᒃ 

ᖁᕝᕙᕐᓂᖏᓐᓂ ᐅᕝᕙᓘᓐᓃᑦ ᐊᑦᑎᒃᓯᓂᖏᓐᓂ, ᐃᓄᒋᐊᖕᓂᕐᒧᑦ ᖃᐅᔨᓴᕐᓂᕐᒥ ᐱᓕᕆᖁᔨᔪᑦ 2023 ᑐᖔᓂ.  

4.0 ᑭᖑᓪᓖᑦ ᐅᖃᐅᓯᒃᓴᑦ – ᐱᖃᑖᓂ ᐱᓕᕆᐊᖑᔭᕆᐊᓖᑦ 

ᐊᕙᑎᓕᕆᔨᒃᑯᑦ (DOE)−ᒃᑯᑦ ᐋᖅᑭᒃᓯᑦᑎᐊᕐᓂᐊᖅᑐᑦ ᐅᒥᖕᒪᐃᑦ ᐅᓂᑦᑳᖏᓐᓂ ᑲᑎᒪᑎᓪᓗᒋᑦ ᐅᖃᐅᓯᐅᔪᓂᒃ 

ᐃᓚᖃᕐᓗᑎᒃ ᐊᒻᒪᓗ ᑐᓂᐅᖅᑲᖅᑕᐅᓗᑎᒃ ᐊᐅᓚᑦᑎᔨᐅᖃᑎᒌᓄᑦ ᐃᓚᒋᔭᐅᔪᓄᑦ. 2019−ᒥᑦ ᐅᒥᖕᒪᓄᑦ ᖃᐅᔨᓴᕐᓂᖅ 

ᐸᕐᓇᒃᑕᐅᑎᓪᓗᒍ ᐃᓗᐃᓪᓕᕐᒥ, ᐊᕙᑎᓕᕆᔨᒃᑯᑦ (DOE)−ᒃᑯᑦ ᐃᓱᒪᒋᔭᖃᕐᓂᐊᖅᑐᑦ ᐅᖃᐅᓯᐅᔪᓂᒃ ᐊᒻᒪᓗ 

ᑎᓕᐅᕆᔾᔪᑎᓂᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ (HTO)−ᒃᑯᑦ 

ᑐᓴᐅᒪᑎᑦᑎᖃᑦᑕᐃᓐᓇᕐᓂᖃᖅᑎᓪᓗᒋᑦ, ᖃᓄᐃᓕᐅᕐᓇᐅᖏᑦᑐᖅ ᖃᐅᔨᓴᕐᕕᒋᓇᓱᖏᓪᓗᒍ. 

ᑕᐃᒪᙵᓂ 2017−ᒥ, ᐅᓄᕐᓂᖏᓐᓂᒃ ᖃᐅᔨᓴᕐᓂᕐᒥᑦ ᖃᐅᔨᔭᐅᓯᒪᔪᑦ ᐅᖃᐅᓯᐅᓯᒪᔪᑦ ᕿᑎᕐᒥᐅᑦ ᐊᕕᒃᑐᖅᓯᒪᔪᓄᑦ 

ᐆᒪᔪᔨᕆᔨᒃᑯᓐᓄ ᑲᑎᒪᔨᖏᓐᓂ ᐊᕐᕌᒍᑕᒫᑦ ᑲᑎᒪᓂᖏᓐᓂ 2018−ᒥ ᐊᒻᒪᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᓐᓂ ᐊᒻᒪᓗ ᐊᓯᖏᓐᓂ ᐊᐅᓚᑦᑎᔨᐅᖃᑎᒌᓂᒃ ᐃᓚᒋᔭᐅᔪᓄᑦ. ᑐᓴᐅᒪᔪᑎᒃᓴᒻᒪᕇᑦ 

ᓱᖁᓯᖅᓯᒪᖏᓐᓂᖏᓐᓂ ᐅᒥᖕᒪᐃᑦ ᐅᓄᕐᓂᖏᓐᓂ ᐅᒥᖕᒪᐃᑦ ᐊᐅᓚᑦᑎᓂᖅ ᐃᓗᓕᖏᑦ MX−09−ᐅᑉ ᒥᒃᓵᓄᑦ 

ᐅᖃᐅᓯᐅᓯᒪᔪᑦ. ᓱᓕᒃᑲᓐᓂᖅ, ᐱᓕᕆᖁᔭᐅᓯᒪᔪᓂᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB)−ᒃᑯᓐᓄᑦ 

ᓴᓇᔪᖃᕐᓂᐊᖅᑐᖅ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) ᖃᓄᐃᓕᖓᓂᖏᑦ 

ᑕᐃᒪᐃᖏᓐᓇᖁᓗᒋᑦ, ᑖᓐᓇ ᑕᐃᒪᐃᖁᔭᐅᔪᖅ ᒪᓕᒃᖢᒍ, ᖁᕐᓗᖅᑐᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ (HTO)−ᒃᑯᖏᓐᓂ ᐃᑲᔪᖅᓱᖅᑕᐅᓪᓗᓂ. ᑐᓴᐅᒪᑎᑦᑎᖃᑦᑕᐃᓐᓇᕐᓂᐅᑉ ᐱᓕᕆᐊᖓ ᑖᔅᓱᒧᖓ 

ᐊᐅᓚᑦᑎᓂᕐᒧ ᐱᓕᕆᖁᔭᐅᓯᒪᔪᓂᒃ ᓇᐃᒡᓕᑎᖅᓯᒪᔪᖅ ᑖᔅᓱᒥᖓ ᐅᓂᑦᑳᒥᑦ.  

ᐅᐃᒍᖅ I 

ᖃᕋᓴᐅᔭᒃᑯᑦ ᑕᑯᒃᓴᐅᑎᑦᑎᔾᔪᑎ 2019 

 

 

 

 

 

 

 

 

 

 

 

 

 

 


